
Dissertatsiya mavzusining dolzarbligi va zarurligi. Jahon iqtisodiyotida 

raqobatning kuchayib borishi, raqobatbardosh mahsulot va xizmatlarga talabning 

ortib borishi sharoitida har qanday iqtisodiy tizimning barqaror rivojlanishi 

innovatsion faoliyat bilan bog‘liq. Innovatsion faoliyat davlatlarning 

raqobatbardoshligini oshiradi va barqaror rivojlanishning asosini tashkil etadi. 

Xalqaro darajada davlatlarning innovatsion rivojlanishi ilmiy-tadqiqot ishlariga 

sarflarning YAIMdagi ulushi bilan belgilanadi. Bu ko‘rsatkich bo‘yicha yetakchi 

davlatlarga quyidagilar kiradi: Janubiy Koreya (ilmiy-tadqiqot ishlariga sarf 

YAIMning 4,93 %ni tashkil qiladi), AQSH (3,46 %), Shvetsiya (3,42 %), 

Shveysariya (3,36 %), Yaponiya (3,30 %), O‘zbekistonda bu ko‘rsatkich 0,16 %ga 

teng
1
. Lekin Jahon intellektual mulk tashkiloti (VIOS) bergan maʼlumotlariga 

ko‘ra, O‘zbekiston Respublikasi Markaziy va Janubiy Osiyo davlatlari ichida 

Hindiston va Eron davlatlari qatorida yaxshi innovatsion rivojlanayotgan davlat 

hisoblanadi
2
. 

Hozirgi vaqtda kichik biznes korxonalari (KBK) ham mamlakatlarning 

barqaror innovatsion rivojlanishi, aholining bandligini taʼminlash, raqobat muhitini 

shakllantirishda muhim o‘rinni egallab kelmoqda. Rivojlangan mamlakatlarda 

YAIMning tarkibida KBKning ulushi 50 foizdan yuqori, bandlarning 60 foizdan 

ko‘prog‘i shu sohaga to‘g‘ri keladi
3
. Iqtisodiyot va hududlarning innovatsion 

rivojlanishi kichik biznes korxonalarida (KBK)da innovatsion faoliyatning yo‘lga 

qo‘yilishi muhim ahamiyatga ega. Hududlarning iqtisodiy rivojlanganlik darajasi 

va innovatsion imkoniyatlari KBKning innovatsion rivojlanish salohiyatini 

oshiradi.  

Xalqaro iqtisodiy integrallashuv sharoitida hududlarning iqtisodiy va 

innovatsion imkoniyatlarini baholash orqali KBKda innovatsion faoliyatni 

rivojlantirish va raqamli platformalardan foydalanish kabi masalalar ilmiy 

tadqiqotlarning muhim yo‘nalishlaridan hisoblanadi. 

                                                 
1
 https: //gtmarket.ru>ratings>research-and-developmen… 

2
 Jeneva, 29-09-2022 PR/2022/895. https://www_wipo.int>portal>news> 

3
 https://www.worldbank.arricle_0016.org/en/topic/smefinance 



O‘zbekistonda milliy iqtisodiyotni innovatsion rivojlanish yo‘liga 

yo‘naltirishda hududlarning iqtisodiy va innovatsion salohiyatidan kelib chiqib, 

KBKda innovatsion faoliyatni rivojlantirishga davlat tomonidan katta ahamiyat 

berilmoqda. 2022-2026 yillarga mo‘ljallangan Yangi O‘zbekistonning taraqqiyot 

strategiyasining “Iqtisodiyotga innovatsiyalarni keng joriy qilish, sanoat 

korxonalari va ilm-fan muassasalarining kooperatsiya aloqalarini rivojlantirish” 

nomli 51-maqsadida “Innovatsion hududga aylantirilayotgan tumanlarda mavjud 

analoglaridan 50 foizgacha arzonlashtirilgan va sifatli, xomashyo narxiga nisbatan 

2-3 baravar yuqori qo‘shilgan qiymat yaratadigan innovatsion mahsulotlar ishlab 

chiqarish texnologiyalarini o‘zlashtirish, shu jumladan, umumiy qiymati 165,9 

milliard so‘mlik jami 195 ta loyihani amalga oshirish”
4
 vazifalari belgilab berilgan. 

Mazkur vazifalarni amalga oshirish hududlarning iqtisodiy va innovatsion 

rivojlanganlik indeksini aniqlash, KBKning hududlar kesimida innovatsion 

salohiyatini hududlarning innovatsion salohiyatidan kelib chiqib integral baholash, 

integral baholarga asoslanib KBKda innovatsion faoliyatni hududlar kesimida 

rivojlantirish, ekonometrik modellar asosida KBK tomonidan ishlab chiqariladigan 

innovatsion tovarlar, ishlar va xizmatlar hajmining o‘rta muddatli oraliqda 

o‘zgarish tendensiyalarini baholash kabi ilmiy-uslubiy masalalarning tadqiq 

etilishini taqozo etadi. O‘zbekiston Respublikasi Prezidentining 2022 yil 28 

yanvardagi PF-60-son “2022-2026 yillarga mo‘ljallangan Yangi O‘zbekistonning 

taraqqiyot strategiyasi to‘g‘risida”, 2018 yil 21 sentabrdagi PF-5544-son “2019-

2021 yillarda O‘zbekiston Respublikasini innovatsion rivojlantirish strategiyasini 

tasdiqlash to‘g‘risida”, 2020 yil 2 martdagi PF-5953-son “Ilm, maʼrifat va raqamli 

iqtisodiyotni rivojlantirish yili”da amalga oshirishga oid davlat dasturi to‘g‘risida, 

2020 yil 29 oktabrdagi PF-6097-son “Ilm-fanni 2030 yilgacha rivojlantirish 

konsepsiyasini tasdiqlash to‘g‘risida”gi Farmonlari, 2019 yil 20 noyabrdagi PQ-

4525-son “Mamlakatda biznes muhitini yanada yaxshilash va tadbirkorlikni 

qo‘llab-quvvatlash tizimini takomillashtirish chora-tadbirlari to‘g‘risida”, 2018 yil 

                                                 
4
 O‘zbekiston Respublikasi Prezidentining 2022 yil 28 yanvardagi PF-60-son “2022-2026 yillarga mo‘ljallangan 

Yangi O‘zbekistonning taraqqiyot strategiyasi to‘g‘risida”, 2018 yil 21 sentabrdagi PF-5544-son qarori. 



7 maydagi PQ-3698-son “Iqtisodiyot tarmoqlari va sohalariga innovatsiyalarni 

joriy etish mexanizmini takomillashtirish bo‘yicha qo‘shimcha chora-tadbirlar 

to‘g‘risida”gi qarorlari hamda mazkur faoliyatga tegishli boshqa meʼyoriy-huquqiy 

hujjatlarda belgilangan vazifalarni amalga oshirishga ushbu dissertatsiya tadqiqoti 

muayyan darajada xizmat qiladi. 

 Tadqiqotning respublika fan va texnologiyalari rivojlanishining 

ustuvor yo‘nalishlariga mosligi. Dissertatsiya tadqiqoti respublika fan va 

texnologiyalari rivojlanishining I. “Demokratik va huquqiy jamiyatni maʼnaviy-

axloqiy va madaniy rivojlantirish, innovatsion iqtisodiyotni shakllantirish” ustuvor 

yo‘nalishlariga muvofiq bajarilgan. 

Muammoning o‘rganilganlik darajasi. Kichik biznes korxonalari 

innovatsion faoliyatining nazariy asoslari va amaliy  jihatlari, kichik biznesni 

strategik rivojlantirish, innovatsiya va innovatsion ishlanmalarni yaratish, ishlab 

chiqarish jarayoniga tatbiq etish orqali korxonalar raqobatbardoshligi va faoliyati 

samaradorligini oshirish masalalari bo‘yicha Y.A.Shumpeter, S.V.Valdaytsev, 

N.N.Molchanov, K.Petsoldt, S.E.Jura, G.I.Gumerova, E.Sh.Shaymieva, 

E.V.Bulanova, N.S.Somenkova, N.A.Yagunova, T.N.Kosheleva, Fan Tsin, 

Sh.Peygon, Yan Dondon, Yan Shchiaotsin, Yu.V.Karpchenko, A.V.Balishev, 

E.S.Zinoveva, A.L.Axtulov, S.V.Andrich, L.N.Axtulova, C.Freeman singari 

olimlar ilmiy tadqiqot olib borganlar
5
. 

                                                 
5

Kichik biznes korxonalarining innovatsion rivojlanishini ta’minlovchi 

infratuzilma va uning muhim tizimosti elementlari – texnopark, biznes-inkubator,  

